
Grībėinas 

 

Baigies jau tuos šėltas dėinas, 

Ėšejau aš i grībėinas. 

Vėsė sakė – „Gerā mėškė!“ 

Aš sakau – „Nė maža bėški“. 

 

Grībā tėltas jau sovėrtė, 

Galvas minkštas, kuotā keitė. 

Ont tuos galvuos sosėraitės 

Gulinie sau sleiks savaitė... 

 

Aš, mon ruoduos, grībus rauno, 

Kriežis tošts, i tuoli šauno. 

Ont takelė – kamoulielis, 

Snaud priš saulė sau ežielis. 

 

Saulė ėš dongaus ėškrėta... 

Kor tas mona kels palėka? 

Ėšlindau aš ėš eglīna 

Ėr pataikiau – in dorpīna. 

 

Nometiau aš kiaura krieži, 

Dūšiuo – pasiotėms ont eži. 

Kuo ont taka ons goliejė, 

Mona mėslės šuonās ējė...  

 


